ძალაშია 1996 წლის 16 სექტემბრიდან

შეთანხმება

საქართველოს მთავრობასა და უზბეკეთის რესპუბლიკის მთავრობას შორის საპენსიო უზრუნველყოფის სფეროში მოქალაქეთა უფლებების გარანტიათა შესახებ

საქართველოს მთავრობა და უზბეკეთის რესპუბლიკის მთავრობა, შემდგომში მხარეებად წოდებულნი,
სურვილი აქვთ განავითარონ რა თანამშრომლობა მოქალაქეთა საპენსიო უზრუნველყოფის სფეროში,

შეთანხმდნენ შემდგეზე:

მუხლი 1

ამ შეთანხმებაში:
ტერმინი „კანონმდებლობა“ - მოიცავს საპენსიო უზრუნველყოფის სფეროს კანონებს, დებულებებსა და დადგენილებებს;
ტერმინი „მუდმივი საცხოვრებელი“ - ნიშნავს მხარეთა კანონდმებლობით ასეთად აღიარებულ ან განსაზღვრულ საცხოვრებელს;
ტერმინი „მოქალაქენი“ - მოიცავს მოქალაქეობის მქონე და ერთ-ერთი მხარის ტერიტორიაზე მცხოვრებ ფიზიკურ პირებს, რომლებსაც გააჩნიათ მოქალაქეობა და მუდმივად ცხოვრებენ ერთ-ერთი მხარეს ტერიტორიაზე, რომლებზეც ვრცელდება ამ მხარეთა საპენსიო კანონმდებლობა.

მუხლი  2

ეს შეთანხმება ვრცელდება მოქალაქეთა საპენსიო უზრუნველყოფის ყველა სახეობებზე, რომლებიც დადგენილია ან დადგინდება თითოეული მხარის  კანონდმებლობით.
შეიარაღებული ძალების სამხედრო მოსამსახურეების, სახელმწიფო უშიშროებისა და შინაგან საქმეთა სამინისტოს მუშაკებისა და მათი ოჯახის წევრების საპენსიო უზრუნველყოფის საკითხები მოწესრიგდება ცალკე შეთანხმებებით.

მუხლი 3

მხარეები, თვიანთ ტერიტორიაზე საპენსიო უზრუნველყოფის სფეროში თავიანთი მოქალაქეების თანაბარ უფლებებს ანიჭებენ მეორე მხარიდან მუდმივ საცხოვრებლად გადმოსახლებულ მოქალაქეებს.


მუხლი 4

ამ შეთანხმებით საპენსიო უზრუნველყოფის  განხორციელებასთან დაკავშირებულ ყველა ხარჯებს ანაზღაურებს უზრუნველყოფის მიმნიჭებელი სახელმწიფო.


მუხლი 5

მხარეთა მოქალაქეებისათვის პენსიების დანიშვნა ხორციელდება იმ მხარის კანონმდებლობის შესაბამისად, რომლის ტერიტორიაზეც ისინი მუდმივად ცხოვრბენ.
პენსიის უფლების დადგენისათვის მისი სახისა და დანიშვნის პირობების მიუხედავად, გაითვალსიწნება სამუშაო (სადაზღვევო) სტაჟი, რომელიც მხარეთა ტერიტორიებზე და აგრეთვე 1992 წლის 1 იანვრამდე ყოფილი სსრკ-ს ტერიტორიაზე იყო შეძენილი.

მუხლი 6

მხარეთა მოქალაქეებისათვის, რომლებიც მეორე მხარის  ტერიტორიაზე გადასახლების შემდეგ არ მუშაობენ, პენსიის სიდიდე განესაზრვრება შესაბამისი პროფესიისა და კვალიფიკაციის საშუალო-თვიური ხელფასიდან, რომელი საქმიანობითაც დაკავებულია იმ მხარის ანალოგიური პირი პენსიის დანიშვნის დროისათვის.
ხსენებული წესით საშუალო-თვიური ხელფასის განსაზღვის შეუძლებლობის შემთხვევაში პენსიის სიდიდე განისაზღვრება იმ საშუალო-თვიური ხელფასიდან, რომელიც ამ დროისათვის არსებობს იმ მხარის ტერიტორიაზე, სადაც გადასახლდა მოქალაქე.

მუხლი 7

პენსიონერებს მისი ახალი საცხოვრებელი ადგილის მიხედვით პენსია ენიშნება იმ თვიდან, რომელიც მოსდევს წინა საცხოვრებელ ადგილზე მისი გაცემის შეწყვეტის თვეს, მაგარამ ჩაწერის თვემდე არაუმეტეს 6 თვისა.
იმ შემთხვევაში, როდესაც პენსიონერის ახალი საცხოვრებელი ადგილის მიხედვით ამ მხარის კანონმდებლობა მოცემულ საფუძველზე არ ითვალისწინებს პენსიის დანიშვნას. პენსიის გაცემა გრძელდება იმ მხარის მიერ, საიდანაც პენსიონერი გადმოსახლდა, საცხოვრებელი მხარის კანონმდებლობის შესაბამისად საპენსიო უზრუნველყოფის უფლების წარმოშობამდე.

მუხლი 8

მხარეთა ტერიტორიაზე არსებული წესის მიხედვით საპენსიო უზრუნველსაყოფად გაცემული აუცილებელი საბუთები, მათ შორის ამ შეთანხმების ძალაში შესვლამდე, აგრეთვე 1992 წლის 1 იანვრამდე სსრკ-ს შემადგენლობაში შემავალი სახელმწიფოს ტერიტორიებზე, მიიღება ლეგალიზაციის გარეშე.

მუხლი 9

ამ შეთანხმების მე-7 მუხლით გათვალისწინებული გადახდები ხორციელდება გადამხდელი მხარის ვალუტაში, ხოლო პენსიის გაცემა იმ მხარის ვალუტაში, რომლის ტერიტორიაზეც მუდმივად ცხოვრობს პენსიის მიმღები.

მუხლი 10

მხარეები, ვალდებულებას იღებენ აცნობონ ერთმანეთს  მათ სახელმწიფოებში მოქმედი საპენსიო კანონმდებლობა და მასში შემდგომი ცვლილებები, აგრეთვე მიიღონ ზომები პენსიებზე უფლების განსაზღვრისათვის მნიშვნელობის მქონე გარემოებათა დადგენისათვის.

მუხლი 11

ამ შეთანხმების განხორცილებისას ერთი მხარის დიპლომატიურ ან საკონსულო წარმომადგენლობებს უშუალოდ და რაიმე განსაკუთრებული მინდობილობის გარეშე შეუძლიათ წარუდგინონ თავისი ქვეყნის მოქალაქეები მეორე მხაროს კომპეტენტურ ორგანოებს.

მუხლი 12

შეთანხმება ძალაში შედის მხარეთა მიერ მისი ძალაში შესვლისათვის  აუცილებელი შიდისახელმწიფოებრივი პროცედურების შესრულების შესახებ უკანასკნელი წერილობითი შეტყობინების დღიდან.

მუხლი 13

თითოეულ მონაწილე მხარეს უფლება აქვს ამ შეთანხმების დენონსაციისა რის შესახებაც აცნობებს მეორე მხარეს წერილობითი ფორმით მიმდინარე კალენდარული წლის დამთავრებამდე არაუგვიანეს 6 თვისა, რომ ამ შეთანხმების მოქმედება შეწყდება მითითებული წლის დამთავრებასთან ერთად.
ამ შეთანხმების დებულებათა შესაბამისად მხარეთა მოქალაქეებისათვის მინიჭებული საპენსიო უფლებები არ კარგავენ თავიანთ ძალას მისი დენონსაციის შემთხვევაშიც კი.
მხარეთა ურთიერთშეთანხმების საფუძველზე და შესაბამის ოქმებში დაფიქსირებით მიღებული ამ შეთანხმების ცვლილებები და დამატებები წარმოადგენენ შეთანხმების განუყოფელ ნაწილს.

შესრულებულია ქ. თბილისში, 1996 წლის 28 მაისს, ორ ორიგინალ პირად, თითოეული ქართულ, უზბეკურ და რუსულ ენებზე, ამასთან ყველა ტექსტს თანაბარი ძალა აქვს.
ამ შეთანხმების დებულებათა განმარტებისას გამოიყენება ტექსტი რუსულ ენაზე.


საქართველოს მთავრობის სახელით

უზბეკეთის რესპუბლიკის მთავრობის სახელით



